VENDIM
Nr. 76, daté 18.6.2026

NE EMER TE REPUBLIKES SE SHQIPERISE

Gjykata Kushtetuese e Republikés s€ Shqipérisé, e pérbéré nga:

Fiona Papajorgji kryetare;
Marsida Xhaferllari  anétare;
Sonila Bejtja anétare;
Sandér Beci anétar;
Marjana Semini anétare;
Ilir Toska anétar;
Genti Ibrahimi anétar,

me sekretare Farisja Idrizaj, né datén 18.6.2026, mori n€ shqyrtim né seancé plenare mbi bazé
t€ dokumenteve ¢éshtjen Nr. 4 (J) 2025 i Regjistrit Themeltar, g€ u pérket:

KERKUES: Jak Dobrozi, Manushe Dobrozi, Eglantina Lleshi (Dobrozi), Gézim Dobrozi, Ilir
Dobrozi, pérfagésuar nga avokati Edmond Bunaj, me prokuré.

SUBJEKTE TE INTERESUARA: Gjovalin Menga, pérfagésuar nga avokati Ali Paja, me
prokuré.

Agjencia Shtetérore e Kadastrés, Drejtoria Vendore Lezhé.

Agjencia Shtetérore e Kadastrés, Drejtoria Vendore Kurbin.

Avokatura e Shtetit, pérfagésuar nga Denisa Skéndera;.

OBJEKTI: Shfuqizimi i vendimit nr. 00-2024-3680 (388), daté¢ 25.9.2024, t€ Kolegjit
Administrativ t€ Gjykatés s¢€ Lartg, sii papajtueshém me Kushtetutén e Republikés sé Shqipérisé.

Kthimi i ¢€shtjes pér shqyrtim né seancé gjyqésore né Gjykatén e Lart€, me tjetér trup gjykues.

BAZA LIGJORE: Nenet 15, 16, 42, 43, 124, pika 1, 131, pika 1, shkronja “f” dhe 134, pika 1,
shkronja “1”, t& Kushtetutés sé Republikés s€ Shqipérisé (Kushtetuta); nenet 1 dhe 6, paragrafi 1,
té Konventés Evropiane pér t€ Drejtat e Njeriut (KEDNJ), si dhe neni 1, i Protokollit nr. 1 t€ saj;
ligji nr. 8577, daté 10.2.2000, “Pér organizimin dhe funksionimin e Gjykatés Kushtetuese té
Republikés sé Shqipéris€”, i ndryshuar (Ligji Organik i Gjykatés).

GJYKATA KUSHTETUESE,

pasi dégjoi relatorin e ¢€shtjes Genti Ibrahimi, mori né shqyrtim pretendimet e kérkuesve Jak
Dobrozi, Manushe Dobrozi, Eglantina Lleshi (Dobrozi), Gézim Dobrozi, Ilir Dobrozi, (kérkuesit),
té cilét kané kérkuar pranimin e kérkesés, prapésimet e subjekteve t€ interesuara, Gjovalin Mengés
dhe Avokaturés sé¢ Shtetit, qé kané kérkuar rrézimin e kérkesés, si dhe diskutoi ¢éshtjen né térési,

VEREN:

I
Rrethanat e c¢éshtjes

1. N€ vitin 1996, né zbatim t€ ligjit nr. 7501, daté 19.7.1991, “Pér tokén” (ligji nr. 7501/1991),
kérkuesi Jak Dobrozi, si kryefamiljar 1 familjes bujgésore, €shté trajtuar me 10.000 metra katroré
toké, té llojit “aré”, nga Komisioni i Ndarjes sé Tokés té fshatit Gjorm me Aktin e Marrjes s€ Tokés



né€ Pronési nr. 453 (AMTP nr. 453). Me kérkesén e subjektit t€ interesuar, Gjovalin Mengés, né
zbatim t& ligjit nr. 9948, daté 7.7.2008, “Pér shqyrtimin e vlefshmérisé ligjore t€ krijimit té titujve
té pronésis€ mbi tokén bujqésore” (ligji nr. 9948/2008), Komisioni Vendor 1 Verifikimit t& Titujve
té Pronésis€ mbi Tokén Bujqésore (Komisioni Vendor) prané prefektit t€ qarkut Lezhé ka
verifikuar vlefshmériné e kétij titulli pronésie dhe, pas hetimit administrativ, e ka shfuqizuar até
me vendimin nr. 122, daté 5.5.2014.

2. Né€ vijim té€ vendimit t€ Komisionit Vendor, prefekti i qarkut Lezhé 1 €shté drejtuar Gjykatés
Administrative té Shkallés sé Paré Tirané, e cila, me vendimin nr. 5472, daté 7.10.2014, ka
vendosur shfuqizimin t€résisht t&€ AMTP-sé nr. 453 dhe kthimin e tokés né pronési t€ shtetit. Ajo
gjykaté ka arsyetuar se kérkuesi nuk mund té pérfitonte toké bujqésore né bazé t& akteve ligjore
dhe nénligjore t€ zbatueshme.

3. Né€ bazé t€ ankimit t€ kérkuesit, Gjykata Administrative e Apelit, me vendimin nr. 934, daté
2.3.2017, ka vendosur ndryshimin e vendimit t€ gjykatés s€ shkallés s¢ paré dhe rrézimin e
kérkesépadisé, duke konfirmuar se krijimi i AMTP-s¢€ nr. 453 éshté bér€ né pérputhje me kérkesat
e VKM-sé nr. 255, daté 2.8.1991, “Pér kriteret e ndarjes sé tokés bujgésore”. Kundér kétij vendimi
kané paraqitur rekurs subjektet e interesuara Gjovalin Menga, Avokatura e Shtetit dhe Agjencia
Shtetérore e Kadastrés (ASHK). Né datén 20.3.2018, pérpara shqyrtimit t€ rekursit, subjekti 1
interesuar Gjovalin Menga ka paraqitur n€ Gjykatén e Larté kérkes€ pér heqjen doré nga rekursi,
e cila €shté pranuar.

4. Kolegji Administrativ i Gjykatés sé Larté, me vendimin nr. 00-2024-3680 (388), daté
25.9.2024, ka vendosur prishjen e vendimit t€ gjykatés sé apelit dhe 1€nien né fuqi t€ vendimit té
gjykatés s€ shkall€s sé paré. Ajo gjykaté ka arritur n€ pérfundimin se vendimi i gjykatés s€ shkallés
sé paré €éshté rrjedhoj€ e zbatimit t& drejté t€ ligjit material mbi rrethanat konkrete t€ ¢éshtjes né
gjykim.

5. Né datén 28.8.2025 (sipas shérbimit postar), kérkuesi ka paraqitur ankim kushtetues
individual né Gjykatén Kushtetuese (Gjykata), sipas objektit té tij, i cili éshté regjistruar né datén
29.8.2025. N¢ fazén e shqyrtimit paraprak té ¢€shtjes, Mbledhja e Gjyqtaréve, me vendimin e
datés 26.1.2026, ka pranuar doréheqjen e njérit prej gjyqtaréve né pérbérje t& Kolegjit. N€ vijim té
ké&saj procedure, né datén 4.2.2026, Kolegji ka vendosur kalimin e ¢éshtjes pér shqyrtim n€ seancé
plenare mbi bazé t€ dokumenteve.

11
Pretendimet né Gjykatén Kushtetuese

6. Kérkuesit, né ményré t&€ pérmbledhur, kané pretenduar se vendimet e kundérshtuara 1 kané
cenuar té drejtén pér njé proces té rregullt ligjor, t€ garantuar nga neni 42 1 Kushtetutés dhe neni
6 1 KEDNJ-sé€, n€ drejtim té:

6.1 Sé drejtés pér t'u gjykuar nga njé gjvkaté e pavarur dhe e paanshme, pasi Gjykata e Larté,
duke mbajtur dy standarde né lidhje me t€ drejtén e njoftimit t€ paléve né gjykim (jané€ njoftuar
vetém paditésit), ka béré q€ kjo gjykaté t€ mos japé garanci t&€ mjaftueshme procedurale pér té
shmangur ¢do dyshim t€ arsyeshém pér paanshmériné e saj.

6.2 Parimit té barazisé sé arméve dhe té kontradiktoritetit, pasi Kolegji Administrativ i
Gjykatés sé Lart€ nuk ka marr€ parasysh asnjé nga pretendimet e parashtruara nga kérkuesit, duke
lejuar t€ prevalojné argumentet e palés rekursuese.

6.3 Sé drejtés pér t'u njoftuar té lidhur me té drejtén pér t'u dégjuar dhe pér t 'u mbrojtur, pasi
Gjykata e Larté nuk ka kryer shpalljen pér njoftimin e datés dhe t€ orés sé seanc€s né dhomén e



késhillimit, ndérsa ka njoftuar pér seancén vetém palén paditése, si dhe nuk ka njoftuar kérkuesin
(t€ paditurin) pér kalimin procedural t€ pal€s paditése. Relacioni i gjyqtarit pér shqyrtimin paraprak
té céshtjes nga Gjykata e Lart€ nuk pérmban daté ose t&€ dhéna nése u &shté shpérndaré edhe
anétaréve t€ tjeré t€ trupit gjykues, ndérkohé qé gjykimi i ¢éshtjes vleré€sohet t& jeté kryer né njé
hapésiré€ kohore prej 10 minutash. Po késhtu, referimi i Gjykatés s€ Larté€ né jurisprudencén e saj,
pa cituar vendimmarrje konkrete, i ka cenuar té drejtén pér t€ debatuar pér kéto vendime, pér
rrjedhojé pér t’u dégjuar.

6.4 Standardit té arsyetimit té vendimit gjygésor, pasi Gjykata e Larté n€ asnjé moment nuk ka
hetuar ¢€shtjen, por gjaté gjithé gjykimit n€ dhomén e késhillimit (10 minuta seanc€) ka relatuar
vetém kérkimet e palés paditése, si dhe nuk ka shqyrtuar kérkimet dhe pretendimet e palés sé
paditur, dhe as shkaget pér té cilat gjykata e apelit ka vendosur rrézimin e kérkesépadisé. Gjykata
e Larté duhet té kishte pushuar gjykimin, pasi ai nuk duhet t&€ vazhdonte né bazé t&€ nenit 68,
paragrafi 5, t€ ligjit 20/2020, “Pér pérfundimin e proceseve kalimtare t€ pronésis€ né Republikén
e Shqipéris€” (ligji nr. 20/2020), ku parashikohet qarté se ASHK-ja duhet t€ heqé doré nga t& gjitha
gjykimet né proces t€ véna né 1€vizje nga padité e ngritura nga prefektét pérpara hyrjes né fuqi té
kétij ligji, me objekt pavlefshmérin€ ose shfuqizimin e AMTP-ve.

7. Subjekti i interesuar, Gjovalin Menga, ka prapésuar si vijon:

7.1 Vendimi i Kolegjit Administrativ t€¢ Gjykatés s¢ Larté éshté i bazuar né€ ligj dhe né provat
e administruara dhe procesi gjyqésor i zhvilluar né até gjykaté ka respektuar garancité procedurale.
Kérkuesit kan€ pasur mundési efektive pér t€ marré dijeni pér rekursin dhe pér seancén, si dhe pér
té ushtruar té drejtat e tyre procedurale gjaté t€ gjitha fazave té procesit gjyqésor dhe administrativ.
Njoftimi pér gjykimin éshté kryer me shpallje e konkretisht né datén 26.7.2024, njé mjet ky i
parashikuar n€ nenin 133/b t€ Kodit t€ Procedurés Civile (KPC). Veté pala duhet t€ ishte interesuar.
Ajo nuk ka paraqitur kundérrekurs dhe as nuk ka treguar interes pér t€ marré informacion né
Gjykatén e Larté. Vendimi 1 késaj gjykaté €shté 1 mirargumentuar e né zbatim té ploté t& ligjit
material, ndérsa vendimi i gjykatés s€ apelit ka gené me shkelje t€ rénda té ligjit material.

7.2 Kérkuesit synojné té legjitimojné njé titull pronésie t€ fituar né kundérshtim me
legjislacionin pér ndarjen e tokés bujqésore, pasi ata nuk kané gené subjekte pérfituese sipas ligjit
nr. 7501/1991 dhe akteve nénligjore, pér arsye se nuk ka gené as punonjés, as banoré, as themelues,
as specialisté dhe as t€ persekutuar politiké né datén 1.8.1991, n€ ndérmarrjen bujqésore Gjorm.
Si¢ ka rezultuar e provuar, kérkuesi Jak Dobrozi ka gené€ themelues né kooperativén bujqésore
Graméz, Thumang, e cila ésht€ ndaré nga fshati Gjorm g€ né vitin 1976. Edhe pretendimi se
kérkuesi posedon getésisht dhe pa ndérprerje tokén objekt mosmarréveshjeje nuk €shté i vérteté,
pasi né fakt subjekti i interesuar e ka poseduar e shfrytézuar até€ qé prej vitit 1993.

8. Subjekti i interesuar, Avokatura e Shtetit, ka prap€suar si vijon:

8.1 Pretendimi pér cenimin e sé drejtés pér t'u gjykuar nga njé gjykaté e paanshme, pasi
Gjykata e Larté ka njoftuar pér seancén né dhomén e késhillimit vetém palén padit€se dhe jo
kérkuesit, nuk &shté ngritur né nivel kushtetues, pasi nuk jané parashtruar argumente té
mjaftueshme pér t&€ provuar cenimin e parimit t€ gjykimit nga njé gjykaté e paanshme, né kuptim
té testit subjektiv dhe testit objektiv t€ vlerésimit kushtetues t& kétij parimi. Si rrjedhim, Gjykata
nuk duhet ta marré né shqyrtim kété pretendim.

8.2 Pér pretendimin pér cenimin e sé drejtés pér njoftim, nga faqja zyrtare e Gjykatés s¢ Larté
dhe nga aktet e dosjes gjyqésore, rezulton se sekretaria gjyqésore e asaj gjykate ka njoftuar me
shpallje datén dhe orén e seancés né dhomén e késhillimit, t&€ paktén 30 dité pérpara zhvillimit té
saj. Eshté pala kérkuese ajo qé ka pasur detyrimin pér té kryer verifikime né fagen zyrtare té
Gjykatés s€ Larté, pér efekt t€ marrjes dijeni té datés sé seancé€s né dhomén e késhillimit, pér sa



kohé qé ka gené né€ dijeni t€ procesit gjyqésor né kété gjykaté. Si rrjedhim, pretendimi 1 kérkuesit
pér cenimin e s€ drejtés pér t’u njoftuar €shté i pabazuar dhe, si i tillé, duhet té rrézohet.

8.3 Pér pretendimin pér cenimin e sé drejtés pér t'u dégjuar, né jurisprudencén e saj Gjykata
ka pohuar se kjo e drejté nuk nénkupton veté€m até pér t’u paraqitur personalisht pérpara organit té
pushtetit publik, por ajo realizohet edhe pérmes shqyrtimit t€ dokumenteve, népérmjet komenteve
dhe shpjegimeve t€ dhéna me shkrim. Né két€ ményré, ky pretendim nuk pérmban argumente té
mjaftueshme nga pik€pamja kushtetuese pér t€ provuar cenimin e késaj té drejté dhe, si i till€, nuk
duhet marré né€ shqyrtim nga Gjykata. Pé&r mé tepér, asnjé prej argumenteve té parashtruara nuk ka
lidhje me cenimin e sé drejtés pér t’u dégjuar, por njé€ pjesé e tyre ka lidhje me t€ drejtén pér t’u
njoftuar pér t€ cilén subjekti i interesuar ka dhéné prapésimet e tij pér sa mé sipér.

8.4 Pér pretendimet pér cenimin e parimit pér hetim té ploté dhe té gjithanshém kérkuesit kané
pretenduar se Gjykata e Larté n€ asnjé moment nuk ka hetuar ¢éshtjen, kérkimet dhe pretendimet
e palés sé€ paditur, por gjaté gjithé gjykimit n€ dhomén e késhillimit (10 minuta seanc¢), ka relatuar
vetém kérkimet e palés paditése. Ky pretendim nuk &shté ngritur né€ nivel kushtetues dhe, si i till¢,
duhet t€ mos merret n€ shqyrtim nga Gjykata.

8.5 Lidhur me pretendimin pér cenimin e standardit té arsyetimit té vendimit gjyqésor
argumente e parashtruara nuk pérbé&né objekt pér t’u marré n€ shqyrtim nga Gjykata, pasi, né
thelb, ato nuk paraqgesin njé cenim t€ natyrés kushtetuese, por kané t& b&jné me ményrén e
shqyrtimit dhe t€ vlerésimit t€ provave, si dhe interpretimin e ligjit nga gjykatat e zakonshme. Né
¢céshtjen konkrete, arsyetimi i gjykatave ploté€son kriteret e vendosura né jurisprudencén e
Gjykatés, pér rrjedhojé pretendimi i kérkuesve éshté i pabazuar. Vendimi i kundérshtuar tregon
vendimmarrjen, shkaget e ngritura né rekurs, ligjin e zbatueshém, si dhe pjesén arsyetuese ku
mbéshtetet qéndrimi 1 shprehur né dispozitiv. Gjykata e Lart€, brenda kompetencave té saj si
gjykaté ligji, ka kontrolluar ligjshmérin€ e vendimmarrjes sé gjykatave té faktit pér interpretimin
e ligjit material prej tyre né garantim t€ standardit t€ arsyetimit t€ vendimit gjyqésor. Pér mé tepér,
pretendimi, né thelb, ka t&€ béjé me vlerésimin e provave dhe interpretimin dhe zbatimin e ligjit, qé
€shté céshtje tej juridiksionit t€ Gjykatés.

I
Vlerésimi i Gjykatés Kushtetuese

A. Pér legjitimimin e kérkuesve

9. Céshtja e legjitimimit (locus standi) €shté njé ndér aspektet kryesore qé lidhet me nisjen e
nj€ procesi kushtetues. Sipas neneve 131, pika 1, shkronja “f”, dhe 134, pikat 1, shkronja “i”, dhe
2, t& Kushtetutés, si dhe nenit 71 té Ligjit Organik t&€ Gjykatés, ¢do individ mund t€ véré né€ 1évizje
Gjykatén pér gjykimin pérfundimtar t&€ ankesave kundér ¢do vendimi gjyqésor g€ cenon t€ drejtat
dhe lirit€ themelore t€ garantuara né Kushtetuté. Ankimi kushtetues individual, n€ ¢do rast, duhet
té plotésojé edhe kriteret kumulative t€ nenit 71/a t&€ Ligjit Organik t&€ Gjykatés, qé lidhen me
shterimin e mjeteve juridike efektive, afatin e paraqitjes sé kérkesés, pasojat negative t&€ pésuara
né ményré té drejtpérdrejté e reale, mundésiné pér rivendosjen e sé€ drejtés sé shkelur, si dhe
rregullimet e veganta ligjore t&€ shqyrtimit paraprak té kérkesés.

10. Né kété kéndvéshtrim, kérkuesit, si individ€, legjitimohen/ratione personae, né kuptim té
neneve 131, pika 1, shkronja “f”, dhe 134, pika 1, shkronja “i”, t&€ Kushtetutés, pasi kan€ gené palé
né procesin gjyqésor t& kundérshtuar, ndaj justifikojné interesin né ¢éshtjen e parashtruar. Po
ké&shtu, ato plotésojné edhe kriterin e shterimit té mjeteve juridike efektive, sipas nenit 131, pika 1,
shkronja “f”, t€ Kushtetutés, pasi kané shteruar né formé e né substancé mjetet e zakonshme té



ankimit, pér rrjedhojé nuk kané mjet tjetér juridik n€ dispozicion pér mbrojtjen e t€ drejtave té tyre
kushtetuese pérveg paraqitjes sé ankimit kushtetues individual.

11. Lidhur me legjitimimin ratione temporis, neni 71/a, pika 1, shkronja “b”, i Ligjit Organik
té Gjykatés ka parashikuar afatin ligjor 4-mujor nga konstatimi i cenimit pér paraqitjen e ankimit
kushtetues individual. Gjykata né jurisprudencén e saj ka theksuar se, n€ rastin kur ankimi ka té
bé&j€ me njé vendim t€ Gjykatés sé Larté, data e marrjes dijeni konsiderohet data né té cilén vendimi
1 arsyetuar béhet 1 disponueshém pér palét pérmes depozitimit t€ tij né sekretariné gjyqésore dhe
publikimit né fagen zyrtare, ose me njoftimin elektronik té tij, n€ rast se palét kan€ 1€né t& dhénat
elektronike t& kontaktit (shih vendimin nr. 42, daté 19.9.2023, té Gjykatés Kushtetuese). Né kété
drejtim, Gjykata Evropiane pér t€ Drejtat e Njeriut ka pohuar se i takon, né radhé t€ paré, Gjykatés
s€ Larté t€ sigurojé qé né dosjen e ¢€shtjes s€ saj t&€ keté prova pér datén e dorézimit t€ vendimit
paléve (shih Ibrahimi dhe té tjeré k. Shqipérisé, daté 14.1.2025, § 13).

12. N€ ¢€shtjen n€ shqyrtim, Gjykata véren se vendimi i kundérshtuar i Gjykatés s¢ Larté éshté
i datés 25.9.2024, ndérsa kérkesa pér kontrollin kushtetues té vendimit gjyqésor €shté paraqitur né
datén 29.8.2025. Kérkuesit kané parashtruar se jané njohur me vendimin né€ datén 27.5.2025, né
rrugé jozyrtare, pasi n€ zyrén e ASHK-sé, Drejtoria Vendore Lezhé, ka mbérritur vendimi 1
Gjykatés s€ Larté, 1 cili ka 1én€ n€ fuqi vendimin e gjykatés s¢ shkall€s s€ paré. Pasi jané njohur
me kété fakt, kérkuesit i jané drejtuar Gjykatés s€¢ Larté né datén 30.5.2025, pér t’u njohur me
vendimin dhe me dosjen me aktet procedurale. N& dosjen gjyqésore t€ administruar pér efekt té
kétij gjykimi kushtetues, nuk rezultojné prova/dokumente g€ t&€ vértetojné datén e dorézimit té
vendimit t&€ Gjykaté€s sé Lart€ kérkuesve. Né kéto kushte, Gjykata vleréson se kérkuesit
legjitimohen edhe ratione temporis.

13. Pér sa i takon legjitimimit ratione materiae, Gjykata véren se kérkuesit kané pretenduar se
u jané€ cenuar: i. e drejta pér t'u gjykuar nga njé gjykaté e pavarur dhe e paanshme, pér shkak t&
standardit t& dyfishté t€ Gjykatés s€ Lart€ né njoftimin e paléve; ii. parimi i barazisé sé arméve
dhe i kontradiktoritetit, pasi Kolegji Administrativ i Gjykat€s s€ Larté nuk ka marré parasysh
argumentet e parashtruara nga kérkuesit; iii. e drejta pér t 'u njoftuar e lidhur me té drejtén pér t’u
dégjuar dhe pér t’u mbrojtur, pasi Gjykata e Larté nuk i ka njoftuar pér zhvillimin e seancés dhe
pér kalimin procedural t€ palés paditése; iv. standardi i arsyetimit t& vendimit, pasi Gjykata e Larté
nuk ka béré njé hetim té ploté t&€ ¢céshtjes dhe ka gabuar né€ identifikimin e ligjit t€ zbatueshém.

14. Pér sa 1 pérket pretendimit pér cenim t€ sé€ drejtés pér t 'u gjykuar nga njé gjykaté e pavarur
dhe e paanshme, Gjykata véren se argumentet né themel t€ tij kané t&€ b&jn€ me té drejtén pér t’u
njoftuar dhe, pér pasojé, do té trajtohen n€ kuadér té pretendimeve lidhur me kété t€ drejté. Pér sa
u takon pretendimeve pér cenimin e parimit t¢ barazisé sé arméve dhe kontradiktoritetit, Gjykata
véren se, duke pasur parasysh se procesi gjyqésor kushtetues €shté i1 natyrés argumentuese,
argumentet e kérkuesit n€ lidhje me kété pretendim nuk jané té mjaftueshme pér té€ identifikuar
¢€shtjen kushtetuese dhe, si t€ tilla, nuk mund t€ béhen objekt i kontrollit nga Gjykata.

15. Lidhur me pretendimet pér cenimin e sé€ drejtés pér t 'u njoftuar, té lidhur me té drejtén pér
t'u dégjuar dhe pér t'u mbrojtur (shih paragrafét 6.3 dhe 13 té vendimit), subjekti 1 interesuar,
Gjovalin Menga ka prapésuar se kérkuesit kané pasur mundési efektive pér t€ marré dijeni pér
procesin. Ndérsa subjekti 1 interesuar, ASH-ja, ka prapésuar se e drejta pér njoftim nuk &shté
cenuar, pasi data dhe ora e seancés né dhomén e késhillimit jané publikuar né fagen zyrtare té
Gjykatés s¢ Larté brenda afatit ligjor (shih paragrafin 8.2, té vendimit).

16. Gjykata né jurisprudencén e saj ka theksuar se e drejta pér t’u njoftuar dhe pér t€ marré pjesé
né gjykim u paraprin té drejtave té€ tjera, pasi nése pala ndérgjyqése nuk njoftohet pér procesin
gjyqésor, ajo detyrimisht do t€ gjendet né pamundési objektive pér té ushtruar té drejtat q€ 1



garantohen nga neni 42 i Kushtetutés né kuadrin e nj€ procesi t€ rregullt ligjor. N&é kété kuptim,
kjo e drejté, ndér t tjera, i krijon njé pale ndérgjyqése té njéjtat mundési pér t€ paraqitur prova dhe
argumente n€ mbrojtje t€ interesave vetjaké n€ raport me palén kundérshtare (shih vendimet nr.
40, daté 14.9.2023; nr. 8, daté 23.2.2021; nr. 49, daté 22.7.2016, té Gjykatés Kushtetuese).
Gjykata éshté shprehur, gjithashtu, se €shté detyré e administratés gjyqésore t€ marré masat pér té
kryer njoftimin e paléve ndérgjyqése (shih vendimet nr. 41, daté 29.5.2024; nr. 47, daté 6.7.2015;
nr. 32, daté 22.7.2011, té Gjykatés Kushtetuese).

17. Gjykata véren se neni 61, i ligjit nr. 49/2012, “Pér gjykatat administrative dhe gjykimin e
mosmarréveshjeve administrative”, t€ ndryshuar ka parashikuar se shqyrtimi i rekursit né€ Kolegjin
Administrativ t€ Gjykatés sé Larté, si rregull, béhet mbi bazé t€ dokumenteve né dhomén e
késhillimit. Gjyqtari relator cakton datén dhe orén pér shqyrtimin e c¢éshtjes né dhomén e
késhillimit, duke urdhéruar njoftimin e paléve. Sekretaria e gjykatés njofton, me shpallje, ditén
dhe orén e shqyrtimit t€ rekursit, si dhe pérbérjen e trupit gjykues, t€ paktén 15 dité€ pérpara. Né
shtes€ t€ kétyre rregullave, neni 482, pika 3, i KPC-sé, i zbatueshém edhe pér gjykimin
administrativ, parashikon se njoftimi me shpallje béhet edhe né fagen e internetit t€ Gjykatés sé
Larté. Krahas njoftimit me shpallje, kjo dispozité parashikon edhe njoftimin individual kur palét
ose pérfagésuesit e tyre kané 1&€né té dhénat e tyre elektronike té€ kontaktit n€ shkallét e tjera té
gjykimit.

18. N¢ rastin né shqyrtim, Gjykata véren se Gjykata e Larté €shté véné né 1€vizje mbi bazén e
rekursit t&€ subjektit t&€ interesuar Gjovalin Menga, Avokaturés sé Shtetit dhe ASHK-s€. Nga
materialet né dosjen gjyqésore t€ administruar pér nevoja té€ kétij gjykimi kushtetues, konstatohet
se kérkuesit kané marré dijeni pér kéto rekurse me ané t& déftesave respektive t€ komunikimit té
datés 31.5.2017, pér rekursin e paraqitur nga subjekti i interesuar Gjovalin Menga dhe té datés
26.4.2017, pér rekurset e paraqitura nga Avokatura e Shtetit dhe ASHK-ja, por nuk kané paraqitur
kundérrekurs. Mé tej, Gjykata véren se sipas té dhénave t& fages zyrtare té internetit t€ Gjykatés
sé Larté konstatohet se né datén 26.7.2024, &shté publikuar lista e ¢céshtjeve q€ do t&€ gjykoheshin
né dhomén e késhillimit t€ datés 25.9.2024, ku pérfshihej edhe ¢éshtja e kérkuesve. Gjithashtu,
nga dosja gjyqésore nuk rezulton q€ kérkuesi t€ keté béré me dije pér Gjykatén e Larté t€ dhénat
elektronike t€ kontaktit e as qé kéto té dhéna t€ jené depozituar né€ shkallét e méparshme té
gjykimit. Pér sa mé sipér, Gjykata vleréson se né ndryshim nga sa pretendojné kérkuesit,
pretendimi pér cenimin e s€ drejtés pér t’u njoftuar t€ lidhur me t€ drejtén pér t’u dégjuar dhe pér
t’u mbrojtur €shté haptazi i pabazuar.

19. Kérkuesit kané pretenduar gjithashtu se vendimi 1 Gjykatés sé Larté ka cenuar standardin
e arsyetimit té vendimit gjyqésor, duke parashtruar se Kolegji Administrativ i Gjykatés sé Larté
nuk ka bér€ njé hetim té ploté té ¢éshtjes dhe ka gabuar n€ identifikimin e ligjit t€ zbatueshém.
Duke mbajtur né konsideraté natyrén kushtetuese té kétij pretendimi, Gjykata ¢mon ta analizojé
até n€ themel né€ dritén e garancive t€ parashikuara nga nenet 42 dhe 142, pika 1, té¢ Kushtetutés.

B. Pér themelin e pretendimeve

B.1 Pér cenimin e standardit té arsyetimit té vendimit gjygésor

20. Kérkuesit kané€ pretenduar se Gjykata e Larté, n€ bazé t€ nenit 14 t&€ KPC-sé&, ka pér detyré
té zhvilloj€ nj€ proces t€ rregullt ligjor népérmjet garantimit t€ zhvillimit t& nj€ hetimi t€ ploté dhe
té gjithanshém, né€ pérputhje me ligjin. Ajo gjykaté n€ asnjé moment nuk ka hetuar ¢éshtjen, por
gjaté gjithé gjykimit n€ dhomén e késhillimit ka relatuar vetém kérkimet e palés paditése, si dhe
nuk ka shqyrtuar kérkimet dhe pretendimet e palés s€ paditur dhe as shkaqget pér té cilat gjykata e
apelit ka vendosur rrézimin e kérkesépadisé, té cilat konfirmojné faktin e krijimit t€¢ AMTP-sé nr.
453, né pérputhje me kérkesat e VKM-sé nr. 255, daté¢ 2.8.1991. Gjithashtu, kérkuesit kané



pretenduar se Gjykata e Larté duhet t€ kishte pushuar gjykimin, pasi ai nuk duhet t€ vazhdonte né
baz€ té nenit 68, paragrafi 5, té ligjit nr. 20/2020, ku parashikohet qarté se ASHK-ja duhet t€ heqé
doré nga t€ gjitha gjykimet né proces té€ véna né 1€vizje nga padité e ngritura nga prefektét para
hyrjes né fuqi té kétij ligji me objekt pavlefshmériné ose shfuqizimin e AMTP-ve.

21. Subjekti i interesuar, Avokatura e Shteti, ka prapésuar se vendimi i Gjykatés s€ Larté nuk
ka cenuar standardin e arsyetimit t€ vendimit gjyqésor. Pretendimet e pal€s kérkuese nuk pérbéjné
objekt pér t’u marré n€ shqyrtim nga Gjykata, pasi, né thelb, ato nuk paragesin njé cenim té natyrés
kushtetuese, por kané t€ béjné me ményrén e shqyrtimit dhe vlerésimit t& provave dhe interpretimin
e ligjit nga gjykatat e zakonshme. Gjykata e Lart€, brenda kompetencave t€ saj si gjykaté€ ligji, ka
kontrolluar ligjshmériné e vendimmarrjes sé gjykatave té€ faktit pér interpretimin e ligjit material
prej tyre né garantim t€ standardit t€ arsyetimit t€ vendimit gjyqé€sor. Ndérsa subjekti i interesuar
Gjovalin Menga, né lidhje me kété pretendim té kérkuesit, ka prapésuar se vendimi i késaj gjykaté
€shté 1 mirargumentuar e né zbatim t€ ploté té ligjit material, nd€rsa vendimi i gjykatés s€ apelit
me shkelje t€ rénda té ligjit material.

22. Sipas Gjykatés, e drejta pér proces t€ rregullt ligjor pérfshin edhe t€ drejtén pér té pasur njé
vendim gjyqésor t€ arsyetuar, q€ i garantohet individit nga nenet 42 dhe 142, pika 1, t& Kushtetutés.
Arsyetimi 1 vendimeve &shté element thelb&sor 1 njé vendimi t€ drejté. Funksioni i njé vendimi té
arsyetuar €shté t’u tregojé paléve qé ato jané dégjuar, si dhe u jep mundésiné atyre ta kundérshtojné
até (shih vendimet nr. 21, daté 26.9.2022; nr. 67, daté¢ 10.11.2017; nr. 21, daté 16.4.2015, té
Gjykatés Kushtetuese). Ky detyrim nuk mund té interpretohet sikur kérkohet arsyetim i detajuar
pér ¢do pretendim t€ pal€s ndé€rgjyqése (shih vendimet nr. 23, daté 4.11.2008; nr. 35, daté
25.7.2011, té Gjykatés Kushtetuese). Gjithsesi, zbatimi i kétij parimi éshté vlerésuar nga Gjykata
rast pas rasti, né€ varési té rrethanave konkrete t€ ¢c€shtjes dhe natyrés sé vendimit, duke analizuar
nése vendimet gjyqésore t&€ kundérshtuara e kané€ pérmbushur né ményré té mjaftueshme detyrimin
pér arsyetimin e tyre (shih vendimet nr. 21, daté 26.9.2022; nr. 6, daté 16.2.2021; nr. 79, daté
14.12.2017, té Gjykatés Kushtetuese).

23. Gjykata ka tashmé njé qéndrim t€ konsoliduar, sipas té cilit interpretimi 1 ligjit material e
procedural, zbatimi i tij n€ ¢éshtjet konkrete, ¢muarja e provave, si dhe vlerésimi i fakteve dhe
rrethanave jané ¢éshtje q€ ndajné juridiksionin e gjykatave t€ zakonshme nga juridiksioni
kushtetues. Kontrolli kushtetues qé€ kjo Gjykaté ushtron ndaj vendimeve gjyqésore &shté i kufizuar
vetém né funksion t€ mbrojtjes té t€ drejtave kushtetuese t€ individit pér proces t€ rregullt ligjor.
Problemet e interpretimit dhe t€ zbatimit té ligjit, si dhe t€ ¢muarjes s€ provave pér zgjidhjen e
c€shtjeve konkrete nuk pérbéjné juridiksion kushtetues, né€se ato nuk shogérohen me cenimin e
kétyre t& drejtave (shih vendimet nr. 4, daté 21.2.2022; nr. 45, daté 23.7.2012; nr. 31, daté
5.7.2011, té Gjykatés Kushtetuese).

24. Mbi bazén e standardeve té mésipérme, Gjykata, n€ vijim, do t€ verifikojé nése Gjykata e
Larté u ka dhéné pérgjigje kérkimeve dhe pretendimeve té€ palés sé paditur dhe né€se ka marré né
shqyrtim shkaqet pér té cilat gjykata e apelit ka vendosur rrézimin e padisé€ sé prefektit. Po késhtu,
Gjykata do t€ verifikojé nése Kolegji Administrativ i Gjykatés s¢ Larté ka kryer verifikimet e
nevojshme pér ligjin e zbatueshém pér zgjidhjen e mosmarréveshjes objekt gjykimi, duke
garantuar késhtu parimin kushtetues té€ arsyetimit t€ vendimit gjyqésor.

25. Né rastin konkret, Gjykata véren se Kolegji Administrativ i Gjykatés sé¢ Larté, brenda
kompetencés funksionale t€ tij, ka kryer njé vlerésim ligjor mbi faktet e pércaktuara nga gjykatat
e faktit dhe ka vlerésuar se analiza e béré prej gjykatés t& shkallés s¢ paré €shté e mbéshtetur né
zbatimin korrekt t€ ligjit, nd€rsa vlerésimi ligjor 1 gjykatés s€ apelit éshté i gabuar dhe pér kété
arsye duhet t€ prishet dhe t&€ lihet né fuqi disponimi i gjykatés s¢ shkallés s€ paré. Gjykata e Larté



ka vlerésuar se analiza e gjykatés sé apelit &shté mbéshtetur n€ evidentimin e pasaktésive materiale
né vendimin e Komisionit Vendor t€ Vlerésimit t€ Titujve t€ Proné&sis€, prané Prefektit t&¢ Qarkut
Lezhé, pa u ndalur n€ analizén ligjore té€ shkaqeve pér t€ cilat prefekti i qarkut Lezhé ka kérkuar
deklarimin e pavlefshméris¢ s¢ AMTP-sé nr. 453.

26. Gjykata e Larté e ka gjetur té pérligjur interpretimin ligjor t€ gjykatés s¢ shkallés s€ par€ se
pér t&€ pérfituar toké bujqésore duhet g€ subjekti té két€ gené anétar i kooperativés bujqésore dhe
banor i saj ose qofté dhe vetém banor i fshatit sipas gjendjes civile n€ datén 1.8.1991, si dhe
konstatimin prej saj t& faktit se kérkuesi Jak Dobrozi nuk ka gené anétar i NB-s€¢ Gjorm dhe as
banor 1 kétij fshati né datén 1.8.1991, por banor i lagjes nr. 6, qyteti Lag (n€ até koh€ 1 quajtur fshati
Lag). Pér pasojé, Gjykata vleréson se ky komponent i pretendimit pér cenimin e standardit t&
arsyetimit t&€ vendimit gjyqésor €shté i pabazuar.

27. Né¢ lidhje me pretendimin se Gjykata e Larté duhet t&€ kishte pushuar gjykimin, pasi ai nuk
duhet t€ vazhdonte né€ baz€ té nenit 68, t& ligjit nr. 20/2020, duhet theksuar se Gjykata e Larté &shté
véné né€ 1évizje prej rekursit t€ béré nga ana e subjektit t& interesuar Gjovalin Menga, Avokaturés
s¢ Shtetit dhe ASHK-s€ (duke zévendésuar né gjykim prefektin e garkut Lezhé€), né vitin 2017, pra
para hyrjes né fuqi té ligjit nr. 20/2020.

28. Lidhur me AMTP-té dhe verifikimin e titujve, vérehet se ligji nr. 20/2020, i cili ka hyré né
fuqi pas vendimit t€ gjykatés s€ apelit (viti 2017), né dispozitat kalimtare t€ tij parashikon se padité
e ngritura nga prefektét para hyrjes né€ fuqi té atij ligji, me objekt pavlefshmériné/shfuqizimin e
AMTP-ve, shqyrtohen nga gjykatat, sipas kritereve té atij ligji dhe se ASHK-ja (si pasardhése
ligjore e prefektit) heq doré nga padia n€ t€ gjitha gjykimet né€ proces pérpara hyrjes né fuqi té
ligjit, pérveg rasteve kur shkaku ligjor i padis€ €shté sipas pércaktimeve té nenit 7, pika 1, t€ atij
ligji (neni 68, pikat 4 dhe 5). Ndérsa neni 7, pika 1, 1 ligjit parashikon se AMTP-ja e pérfituar
pérpara hyrjes né fuqi t€ atij ligji, e paregjistruar né regjistrin e pasurive té paluajtshme, nuk i
nénshtrohet verifikimit t€ vlefshméris€é nga ASHK-ja. Ajo regjistrohet né€ regjistrin e pasurive t&
paluajtshme nése plotésohen njékohésisht kriteret e méposhtme: a) pérfituesi i AMTP-sé ka gené
1 legjitimuar pér t€ pérfituar toké sipas akteve ligjore e nénligjore pér ndarjen e tokés bujqésore
ose, edhe nése nuk ka gené i legjitimuar, ka pérfituar tokén, pér t& cilén i €shté hequr pronésia atij
apo trashégimlénésit gjaté krijimit té ish-kooperativés ose ish-ndérmarrjes bujqésore; b) pérfituesi
1 AMTP-sé ka marré€ toké né territorin e vetém nj€ ish-kooperative ose ish-ndérmarrjeje bujqésore;
c) toka pér t€ cilén éshté Iéshuar AMTP-ja nuk ka gené “truall”, “vepér e infrastrukturés publike”,
“réré bregdetare”, “plazh” ose “sipérfaqe ujore”, n€ kohén e Iéshimit t& aktit.

29. Gjykata konstaton se rekurset ndaj vendimit té gjykatés s€ apelit jan€ ngritur pérpara hyrjes
né fuqi t€ ligjit nr. 20/2020, n€ datén 7.5.2020. Pér sa i pérket rekursit t€ subjektit t& interesuar
Gjovalin Menga, Gjykata konstaton se Gjykata e Larté ka disponuar me mospranimin e tij, pér
shkak se ai subjekt ka paraqitur kérkesé pér heqje doré nga rekursi. N¢ kété ményré, gjykimi né
Gjykatén e Larté ka vijuar vetém né bazé té rekursit t€ ASHK-s€, si pasardhése ligjore e prefektit
dhe Avokaturés s€ Shtetit.

30. Né lidhje me rekursin e paraqgitur nga ASHK-ja, e cila ka zévendésuar né gjykim prefektin
e qarkut Lezhé dhe Avokaturén e Shtetit, Gjykata véren se mbi ta veprojné dispozitat kalimtare,
neni 68, pikat 4 dhe 5, 1 ligjit nr. 20/2020. N& zbatim t€ kétyre dispozitave, ASHK-ja, si pasardhése
ligjore e prefektit gézon legjitim aktiv vetém pér rastet kur shkaqget e padisé€ pérputhen me kriteret
materiale t& nenit 7, pika 1, shkronja “c”.

31. Po né kété drejtim, Gjykata sjell né vémendje se n€ datén 23.7.2024, pra rreth 2 muaj para
marrjes s€ vendimit t€ kundérshtuar, Kolegji Administrativ 1 Gjykatés sé Larté ka marré vendimin
e ndérmjetém pér njésimin e praktikés gjyqésore né€ két€ fushé. ME tej, né€ datén 18.2.2025, disa



muaj pas vendimmarrjes pér kérkuesit, Gjykata e Lart€ ka nxjerré vendimin nr. 00-2025-4083
(79), né t€ cilin ka arritur né€ két€ rregull njésues: i. n€ zbatim t& nenit 68, pika 5, t& ligjit pér
pérfundimin e proceseve kalimtare t€ pronésisé pér t€ gjitha padité e ngritura nga prefekti, pérpara
hyrjes né fuqi t€ kétij ligji me objekt pavlefshmériné/shfuqizimin e AMTP-ve, pavarésisht se né
cilén shkallé gjykimi ndodhen, ASHK-ja detyrohet t€ heqé dor€ nga e drejta e padis€, pérveg
rasteve kur shkaku ligjor i1 padis€ &shté sipas pércaktimeve té nenit 7, pika 1, t€ atij ligji; ii. kur
mungon vullneti i shprehur pér heqjen doré nga e drejta e padis€ prej ASHK-s€, né zbatim t€ nenit
68, pika 4, t€ ligjit pér pérfundimin e proceseve kalimtare t€ pronésis€, gjykatat vijojné shqyrtimin
e padive té ngritura nga prefektét me objekt pavlefshmériné/shfuqizimin e AMTP-ve, sipas
kritereve té atij ligji; iii. né rast se né padi ngrihen formalisht pretendime me shkaqe nga ato té
pércaktuara nga neni 7, pika 1, i ligjit, gjykatat disponojné pér pranimin ose rrézimin e padisg,
varésisht gjendjes s€ faktit t€ vértetuar. Nése padia nuk ngre formalisht asnjé nga shkaqet e
pércaktuara nga neni 7, pika 1, i ligjit, gjykatat vlerésojn€ mungesén e legjitimimit aktiv material
té palés paditése dhe disponojné me rrézimin e padisé.

32. Gjithashtu, Gjykata konstaton se Kolegji Administrativ i Gjykatés s¢ Larté né vendimin e
kundérshtuar ka theksuar se ligji drejtpérdrejt i zbatueshém né rastin konkret objekt gjykimi éshté
ai nr. 9948/2008 (shih vendimin nr. 00-2024-3680 (388), daté 25.9.2024, té Kolegjit Administrativ
té Gjykatés sé Larté, paragrafi 44). Ky ligj pérfshihet né shtojcén e ligjit nr. 20/2020, ku listohen
aktet qé shfuqizohen.

33. Né kéto kushte, Gjykata ¢gmon se Gjykata e Larté duhej t€ arsyetonte né ményré t€ posagme
pér zbatimin e ligjit nr. 20/2020 dhe vecanérisht n€ lidhje me ményrén sesi zbatoheshin dispozitat
e kétij ligji pér heqjen doré nga padité e ngritura nga prefektét para hyrjes né fuqi té tij, me objekt
pavlefshmériné/shfuqizimin e AMTP-ve. Ky detyrim pér arsyetim ishte vecanérisht i réndésishém,
pasi pérfundimi mbi ligjin e zbatueshém pér marrédhénien e kérkuesve dhe detyrimi pér heqgjen
doré nga e padit€ e iniciuara nga prefektét lidheshin drejtpérdrejt me vazhdimin e ¢éshtjes kundér
tyre, veganérisht né kushtet kur subjekti i interesuar ishte té€rhequr nga rekursi dhe Kolegji
Administrativ 1 Gjykatés sé Larté e kishte pranuar kété kérkesé.

34. Gjykata konstaton se njé arsyetim i tillé nuk rezulton t€ jet€ dhéné. Gjykata e Larté ka
identifikuar ligjin nr. 9948/2008, si ligjin e zbatueshém dhe nuk ka dhéné nj€ pérgjigje né lidhje
me vazhdimin e gjykimit prané késaj gjykate né kushtet kur ligji nr. 20/2020, kishte pércaktuar se
pér t€ gjitha padité e ngritura nga prefekti, pérpara hyrjes n€ fuqi t€ kétij ligji me objekt
pavlefshmériné/shfuqizimin e AMTP-ve, pavarésisht se né€ cilén shkallé gjykimi ndodhen, ASHK-
ja detyrohet t€ heqé doré nga e drejta e padisé.

35. Paré né kété kéndvéshtrim, Gjykata ¢mon se vendimi i kundérshtuar nga kérkuesit nuk
ploté€son mjaftueshém kriteret € vendosura nga jurisprudenca kushtetuese pér ofrimin e garancive
pér proces té rregullt ligjor né€ aspektin e standardit t&€ arsyetimit t€ vendimit gjyqésor, ndaj
pretendimet e tyre pér cenimin e kétij komponenti t€ kérkesés jané t€ bazuara dhe, pér rrjedhojg,
vendimi i kundérshtuar i Kolegjit Administrativ t€ Gjykatés s¢ Larté duhet t&€ shfuqizohet dhe
c€shtja duhet té dérgohet pér shqyrtim né Gjykatén e Larté.

PER KETO ARSYE,

Gjykata Kushtetuese, né mbéshtetje t€ neneve 131, pika 1, shkronja “f” dhe 134, pika 1,
shkronja “1”, t€ Kushtetutés, si dhe nenit 72, t€ ligjit nr. 8577, daté 10.2.2000, “Pér organizimin
dhe funksionimin e Gjykaté€s Kushtetuese t€ Republikés s¢ Shqipérisé€”, t€ ndryshuar, njézéri,



VENDOSI:

1. Pranimin e kérkesés.

2. Shfuqizimin e vendimit nr. 00-2024-3680(388), dat€ 25.9.2024, t€ Kolegjit Administrativ té
Gjykatés sé Larté, si té papajtueshém me Kushtetutén e Republikés sé Shqipérisé.

3. Kthimin e ¢éshtjes pér shqyrtim né Gjykatén e Larté.

Ky vendim éshté€ pérfundimtar dhe hyn né fuqi ditén e botimit né€ Fletoren Zyrtare.

Marré mé 18.6.2026.

Shpallur mé 21.7.2026.

Kryetare: Fiona Papajorgji
Anétare: Sonila Bejtja, Marsida Xhaferllari, Ilir Toska, Sandér Beci, Genti Ibrahimi, Marjana
Semini



